
LEĠISLAZZJONI SUSSIDJARJA 549.106

REGOLAMENTI DWAR IL-KONSERVAZZJONI 
TAL-GĦASAFAR SELVAĠĠI (FALKUNERIJA)

5 ta’ Lulju, 2016

L-AVVIŻ LEGALI 249 tal-2016.

Titolu.1. It-titolu ta’ dawn ir-regolamenti hu r-Regolamenti dwar il-
Konservazzjoni tal-Għasafar Selvaġġi (Falkunerija),

Tifsir.2. F’dawn ir-regolamenti, kemm-il darba ir-rabta tal-kliem
ma tkunx teħtieġ xort’oħra:

Kap. 549."l-Att" tfisser l-Att dwar il-Protezzjoni tal-Ambjent jew xi Att li
jissostitwixxi dak l-Att;

"ċurkett magħluq" tfisser ċurkett f ’ċirku kontinwu, mingħajr
ebda qsim jew tgħaqqid, li ma kienx imbagħbas b’xi mod, ta’ daqs
li ma jistax jitneħħa minn għasfur li jkun faqqas u trabba minn
ġenituri miksuba skont il-liġi f’ambjent ikkontrollat mill-bniedem
meta siequ tkun kibret għal kollox wara li jkun ġie applikat fl-
ewwel ġranet tal-ħajja tal-għasfur, u li jkun ġie approvat mit-
Taqsima tar-Regolamentazzjoni għall-Għasafar Selvaġġi;

"falkun" jew "speċi tal-falkunerija" tfisser għasfur imrobbi fil-
magħluq li għandu ċurkett magħluq u li hu użat għall-għanijiet li
tkun ippratt ikata i l-falkunerija u l i  j ifforma parti  mill-ordni
Falconiformes, Strigiformes jew Accipitriformes, inkluż l-ibridi
imnissla minn dawn l-ispeċi;

"falkunier" tfisser persuna li jkollha l-liċenza mit-Taqsima tar-
Regolamentazzjoni għall-Għasafar Selvaġġi sabiex tipprattika l-
attività tal-falkunerija skont dawn ir-regolamenti;

"falkunerija" tfisser l-isport tal-ikkaċċjar jew it-teħid ta’ speċi
kaċċabbli bil-falkun u għandha tinkludi ż-żamma, t-titjir, it-taħriġ
u, jew, il-wiri tal-falkun imħarreġ;

"għasfur imrobbi fil-magħluq" tfisser għasfur li faqqas u trabba
minn ġenituri miksuba skont il-liġi f ’ambjent ikkontrollat mill-
bniedem u li ġie mmarkat b’ċurkett magħluq li ma jkollux qsim,
jew fil-każ ta’ għasfur li ma jinsabx fis-selvaġġ b’mod naturali fit-
territorju Ewropew tal-Istati Membri tal-Unjoni Ewropea, ikun
akkumpanjat bid-dokumentazzjoni li tipprova għas-sodisfazzjon
tat-Taqsima tar-Regolamentazzjoni għall-Għasafar Selvaġġi l-
oriġini tat-trobbija fil-magħluq ta’ dak l-għasfur;

"liċenza" tfisser liċenza maħruġa skont dawn ir-regolamenti;

Kap. 492.

"organizzazzjoni tal-falkunerija" tfisser organizzazzjoni li
tirrappreżenta l-persuni li jipprattikaw l-attività tal-falkunerija u li
għandha, fl-istatut tagħha, l-għan ewlieni li tippromwovi l-attività
tal-falkunerija u t-tradizzjonijiet tagħha, u li hija iskritta mal-
Kummissarju għall-Organizzazzjonijiet Volontarji skont l-Att dwar
l-Organizzazzjonijiet Volontarji;

L.S. 549.42

L.S. 549.90

"speċi kaċċabbli" tfisser l-ispeċi misjuba fl-Iskeda II  tar-
Regolamenti dwar il-Konservazzjoni tal-Għasafar Selvaġġi u fir-
Regolamenti dwar il-Ħarsien tal-Fenek Selvaġġ; kif ukoll kampjuni
tal-ispeċi msemmija li jkunu mrobbija fil-magħluq u li jistgħu jiġu
meħlusa mill-falkunier għall-għan ta’ taħriġ tal-falkun;

L.S. 549.42

"Taqsima tar-Regolamentazzjoni għall-Għasafar Selvaġġi"
tfisser it-Taqsima tar-Regolamentazzjoni għall-Għasafar Selvaġġi
stabbili ta skont ir-Regolamenti  dwar i l-Konservazzjoni tal-
Għasafar Selvaġġi;

"tracking fil-ħin veru" tfisser sistema li tippermetti t-tracking
ta l -pos t  ta l - fa lkun f i l -ħ in  veru  u  dan  bi l -mezz  ta ’  appara t
elettroniku bħal, iżda mhux biss, radio tracking, tracking bil-GPS u
tracking bil-GSM;

"wirja statika" tfisser attività li tinvolvi l-wirja tal-falkuni li
jkunu marbuta jew b’xi mod miżmuma milli jtiru liberament.

Falkunerija. 3. (1) Ebda persuna ma tista’ tipprattika l-attività tal-
falkunerija jew kull attività marbuta mal-falkunerija, inkluża iż-
żamma fil-magħluq ta’ speċi ta’ falkuni, it-titjir jew il-wiri ta’
falkuni u, jew, it-teħid ta’ għasafar bil-mezz tal-falkuni mingħajr
ma jkollha liċenza mit-Taqsima tar-Regolamentazzjoni għall-
Għasafar Selvaġġi:

L.S. 549.38

Iżda dawk il-persuni li jżommu speċi tal-falkunerija
mrobbijin fil-magħluq bil-għan esklussiv taż-żamma ta’ dawk l-
għasafar fil-magħluq jew għall-wirja statika u mhux għall-għanijiet
ta’ titjir, taħriġ, kaċċa jew teħid ta’ speċi kaċċabbli bil-falkun, ma
jkunux jeħtieġu liċenza u huma eżenti mill-iskop tas-subregolament
( 1 ) ,  b ’ d a n  i ż d a  l i  d a w k  i l - p e r s u n i  g ħ a n d h o m  i ħ a r s u  d -
dispożizzjonijiet ta’ dawn ir-regolamenti kif ukoll tar-Regolamenti
dwar il-Kummerċ fi Speċi ta’ Fawna u Flora fejn applikabbli, kif
ukoll liġijiet u regolamenti oħrajn applikabbli.

L.S. 549.38

(2) Il-falkunerija għandha tiġi pprattikata biss bl-użu ta’
falkuni mrobbijin fil-magħluq, li jkunu koperti bil-liċenzi kollha
neċessarji u awtorizzazzjonijiet skont ir-Regolamenti dwar il-
Kummerċ fi Speċi ta’ Fawna u Flora kif ukoll regolamenti oħrajn
applikabbli.

L.S. 549.38

(3) L-importazzjoni, it-trasport, iż-żamma jew il-bejgħ ta’
falkuni għandhom isiru skont dawn ir-regolamenti, kif ukoll skont
id-dispożizzjonijiet tal-liġijiet u regolamenti applikabbli, inklużi ir-
Regolamenti dwar il-Kummerċ fi Speċi ta’ Fawna u Flora.

Liċenza għall-
prattika tal-
falkunerija.

4. (1) Il-liċenza għaż-żamma u t-titjir ta’ speċi tal-falkunerija
għall-għanijiet ta’ taħriġ, wiri ta’ titjir jew għat-teħid ta’ speċi
kaċċabbli tista’ tingħata mit-Taqsima tar-Regolamentazzjoni għall-
Għasafar Selvaġġi lil kull persuna li: 

(a) għandha età ta’ mhux inqas minn sittax-il sena fil-
mument tal-applikazzjoni;

(b) tkun imliet il-formola ta’ applikazzjoni fil-format
preskritt mit-Taqsima tar-Regolamentazzjoni għall-
Għasafar Selvaġġi;

(ċ) hija membru ta’ organizzazzjoni tal-falkunerija

rikonoxxuta;

(d) hija koperta b’assigurazzjoni ta’ riskji ta’ terzi li tkopri
l-attività tal-falkunerija;

(e) tkun ħallset id-drittijiet applikabbli skont l-Iskeda I;

(f) tkun għaddiet b’suċċess l-eżami stabbilit mit-Taqsima
tar-Regolamentazzjoni għall-Għasafar Selvaġġi li
għandu jinkludi wkoll eżami fl-għarfien tar-
regolamenti applikabbli, għarfien fl-immaniġġjar
prattiku tal-ispeċi tal-falkunerija u għarfien fl-
identifikazzjoni tal-għasafar:

Iżda dan l-eżami, jew partijiet minnu, jista’ jsir ukoll
flimkien ma’ organizazzjonijiet tal-falkunerija, li
jistgħu jippreparaw is-sillabus għall-approvazzjoni u
s-superviżjoni tat-Taqsima tar-Regolamentazzjoni
għall-Għasafar Selvaġġi.

(2) Il-liċenza maħruġa skont is-subregolament (1) għandha
tibqa’ valida għal perjodu ta’ ħames snin, u wara dan il-perjodu
tista’ terġa tiġġedded għal perjodi oħra u għandha tistipula l-
kundizzjonijiet għaż-żamma u t-trobbija tal-ispeċi tal-falkunerija u
l-kundizzjonijiet marbuta mat-trattament xieraq tal-ispeċi tal-
falkuneri ja,  id-dettal j i  tal-post  bil- l iċenza fejn l- ispeċi  tal-
falkunerija qed jinżammu u l-kundizzjonijiet dwar il-metodi
permessi tal-falkunerija u dwar l-attivitajiet speċifiċi pprattikati, l-
obbligi  tar-rappurtaġġ tal-persuna bil-l iċenza kif  ukoll  kull
kundizzjoni oħra l i  t-Taqsima tar-Regolamentazzjoni għall-
Għasafar Selvaġġi tista’ tistipula minn żmien għal żmien:

Iżda dik il-liċenza għandha tibqa’ valida biss waqt il-
perjodu stabbilit f’dan is-subregolament u waqt il-perjodu li fih il-
persuna bil-liċenza tibqa’ membru validu ta’ organizzazzjoni tal-
falkunerija u tkun koperta b’polza ta’ assikurazzjoni għal riskji ta’
terzi persuni li tkopri l-attività tal-falkunerija.

(3) B’żieda mal-liċenza kif stipulata fis-subregolament (1), it-
Taqsima tar-Regolamentazzjoni għall-Għasafar Selvaġġi tista’
toħroġ liċenza speċjali għall-attività tal-falkunerija, li tista’ tkun
maħruġa biss għall-perjodu definit u flimkien ma’ attività speċjali:

Iżda dik il-liċenza tista’ tingħata biss lil persuni li diġà
għandhom fil-pussess tagħhom il-l iċenza maħruġa skont is-
subregolament (1) hawn fuq u għall-għan biss ta’ żamma ta’ attività
tal-falkunerija  l i  t is ta’  t idderoga mid-dispożizzjonij iet  tar-
regolamenti 5 u 6.

Staġun miftuħ.5. (1) It-titjir ta’ falkuni għall-għan esklussiv ta’ taħriġ jew
wiri ta’ titjir, iżda mhux għall-għan ta’ insegwiment u teħid ta’
speċi kaċċabbli, jista’ jiġi prattikat f ’kull ħin u matul is-sena
kollha.

(2) L-istaġun miftuħ għall-prattika tal-falkunerija għall-għan
tal-insegwiment ta’ speċi kaċċabbli huwa bejn l-1 ta’ Ġunju u l-31
ta’ Jannar tas-sena ta’ wara, iż-żewġ ġranet inklużi, bejn sagħtejn
qabel tlugħ ix-xemx u sagħtejn wara inżul ix-xemx:

L.S. 549.42
Iżda, l-ispeċi kaċċabbli misjuba fl-Iskeda II(a) tar-

Regolamenti dwar il-Konservazzjoni tal-Għasafar Selvaġġi jistgħu
jittieħdu bil-mezz tal-falkunerija biss bejn l-1 ta’ Settembru u l-31
ta’ Jannar tas-sena ta’ wara, biż-żewġ ġranet inklużi, waqt li t-teħid
tal-fenek selvaġġ bil-mezz tal-falkunerija jista’ jsir biss bejn l-1 ta’
Ġunju u l-31 ta’ Diċembru ta’ kull sena, biż-żewġ dati inklużi:

Iżda wkoll il-proviso ta’ qabel dan għandu japplika wkoll
għall-każ ta’ kampjuni ta’ speċi kaċċabbli mrobbija fil-magħluq li
jistgħu jiġu rilaxxati mill-falkunier għall-għanijiet ta’ taħriġ tal-
falkun tiegħu:

Iżda wkoll, it-Taqsima tar-Regolamentazzjoni għall-
Għasafar Selvaġġi tista’ tawtorizza l-prattika tal-falkunerija barra
mill-istaġun miftuħ skont id-dispożizzjonijiet tar-regolament 4(3).

Żoni fejn tista’ tiġi 
ppratikata l-
falkunerija.

L.S. 549.42

6. (1) Bla ħsara għad-dispożizzjonijiet ta’ dawn ir-
regolamenti ,  iż-żoni fejn t ista’ t iġi  ppratikata l-att ività tal-
falkunerija huma t-territorju tal-art tal-Ġżejjer Maltin, esklużi s-
santwarji tal-għasafar misjuba fl-Iskeda V u l-bajjiet protetti
misjuba fl-Iskeda VII tar-Regolamenti dwar il-Konservazzjoni tal-
Għasafar Selvaġġi:

Iżda l-prattika tal-falkunerija f’dawn iż-żoni esklużi tista’
wkoll tiġi awtorizzata mit-Taqsima tar-Regolamentazzjoni għall-
Għasafar Selvaġġi, bil-kundizzjoni li jkun hemm liċenza speċjali.

(2) Waqt il-prattika tal-falkunerija għall-għanijiet ta’ taħriġ,
wiri ta’ titjir jew għat-teħid ta’ speċi kaċċabbli, il-falkunier huwa
responsabbli li jieħu dawk il-miżuri meħtieġa skont l-aħjar prattiċi
applikabbli sabiex jaċċerta ruħu li l-ispeċi ma’ jaqbiżx il-limiti taż-
żoni fejn il-falkunerija tista’ tiġi ppratikata:

Iżda fejn il-liċenza speċjali għall-attività tal-falkunerija
maħruġa skont ir-regolament 4(3) tirreferi għal żona magħżula, id-
dispożizzjonijiet ta’ dan is-subregolament ma jkunux applikabbli
fil-limiti taż-żona awtorizzata b’mod speċjali imma għandhom
jibqgħu japplikaw fir-rigward taż-żoni l-oħrajn kollha fejn il-
falkunerija hija pprojbita:

L.S. 549.42
Iżda wkoll meta l-falkun jkun aċċidentalment intilef u tar

f ’s a n t w a r j u  t a l - g ħ a s a f a r  s k o n t  i r - R e g o l a m e n t i  d w a r  i l -
Konservazzjoni tal-Għasafar Selvaġġi, il-falkunier jista’, bil-
permess ta’ min ikollu t-titolu fuq l-art, fejn applikabbli, jiġbor il-
kampjun li jkun hekk intilef.

Falkunerija għall-
għanijiet ta’ taħriġ, 
wiri ta’ titjir jew 
għat-teħid ta’ speċi 
kaċċabbli.

7. (1) Ebda persuna m’għandha, waqt l-attività tal-
falkunerija:

(a) ittajjar falkun mingħajr irbit u li ma jkunx liebes
transmitter ta’ apparat ta’ tracking fil-ħin veru li jista’
jkun segwit;

(b) tippermetti falkun li jintilef u jtir ’il barra miż-żona
fejn il-falkunerija tista’ tiġi ppratikata;

(ċ) tippermetti lill-falkun li jaħrab mill-kontroll tal-
persuna bil-liċenza;

(d) tippermetti lill-falkun li jsegwi, jieħu jew iweġġa kull



 KONSERVAZZJONI TAL-GĦASAFAR SELVAĠĠI (FALKUNERIJA) [L.S.549.106 5

speċi oħra minbarra l-ispeċi kaċċabbli;

(e) tippermetti lill-falkun li jsegwi, jieħu jew iweġġa kull
speċi barra mill-istaġun miftuħ għall-falkunerija:

Iżda, fil-każ ta’ qabda aċċidentali ta’ speċi li m’hijiex speċi
kaċċabbli jew ta’ kull speċi barra mill-istaġun tal-falkunerija, il-
persuna bil-liċenza għandha tippermetti lill-falkun jiekol minn dik
i l - q a b d a  u  g ħ a n d h a  t i n f o r m a  m i n n u f i h  l i t - Ta q s i m a  t a r -
Regolamentazzjoni għall-Għasafar Selvaġġi. Il-persuna bil-liċenza
m’għandhiex tieħu l-pussess tal-kampjun jew ta’ kull parti li jkun
jifdal minnu u l-kampjun għandu jitħalla fuq is-sit fejn tkun saret
il-qabda sakemm jingħataw aktar istruzzjonijiet minn uffiċjal tat-
Taqsima tar-Regolamentazzjoni għall-Għasafar Selvaġġi:

Iżda wkoll, ebda proċedimenti legali m’għandhom jittieħdu
skont ir-regolament 11 fir-rigward ta’ persuni li jkunu pprovdew l-
informazzjoni lit-Taqsima tar-Regolamentazzjoni għall-Għasafar
Selvaġġi u jkunu żammew mad-dispożizzjonijiet  ta’  dan is-
subregolament.

(2) Kull min ikun ħarablu falkun u ma jkunx irnexxielu jiksbu
lura, għandu jinforma lit-Taqsima tar-Regolamentazzjoni għall-
Għasafar Selvaġġi immedjatament b’dak l-inċident:

Iżda ebda proċedimenti legali m’għandhom jittieħdu skont
ir-regolament 11 fir-rigward ta’ persuni li jkunu pprovdew l-
informazzjoni lit-Taqsima tar-Regolamentazzjoni għall-Għasafar
Selvaġġi.

Dmir lejn it-
trattament xieraq 
tal-falkuni u tal-
ispeċi kaċċabbli.
Kap. 439.

8. (1) Bla ħsara għad-dispożizzjonijiet tal-Att dwar it-
Trattament Xieraq tal-Annimali, il-persuna bil-liċenza għandha
taċċerta t-trattament xieraq tal-falkuni tagħha f ’konformità mal-
aħjar kodiċi ta’ prattika kif  ukoll  mal-liġijiet u regolamenti
relevanti, u b’mod partikolari:

(a) meta ma tkunx qed tiġi ppratikata l-falkunerija, ebda
persuna m’għandha żżomm xi falkun f’għeluq li ma
jipprovdix protezzjoni mill-elementi naturali u li ma
tibżax għall-bżonnijiet fiżjoloġiċi tal-ispeċi;

(b) ebda persuna m’għandha ġġorr falkun fi kwalunkwe
vettura bil-mutur sakemm ma jkunx jew f’kaxxa tal-
ġarr apposta għal dan il-għan jew ikun marbut mal-
perċa u jkun imlibbes kappun tal-falkuni:

Iżda d-dispożizzjonijiet ta’ dan il-paragrafu
m’għandhomx japplikaw fejn it-trasport tal-falkun
ikun qiegħed isir bil-mixi.

(2) Ebda persuna m’għandha toqtol jew tweġġa, jew tikkawża
uġigħ, jew tipprova toqtol jew tweġġa jew tikkawża uġigħ, lill-
falkuni kemm b’mod volontarju kemm direttament kif ukoll
indirettament, jew b’negliġenza, jew minħabba nuqqas ta’ kura.

(3) Il-falkunier għandu jaċċerta li kull speċi kaċċabbli maqbuda
mill-falkun tkun maqtula umanament u skont l-aqwa prattika
applikabbli fil-qasam tal-falkunerija.

Projbizzjonijiet.

L.S. 549.42

L.S. 549.90

9. (1) Waqt li tkun qed tiġi ppratikata l-attività tal-
falkunerija, il-persuna bil-liċenza ma tistax tikkaċċja jew tipprova
tikkaċċja b’senter jew xi arma oħra, jew tieħu jew jipprova tieħu
ebda għasfur bl-użu ta’ kull mezz kif stipulat fir-Regolamenti dwar
il-Konservazzjoni tal-Għasafar Selvaġġi, jew ebda fenek kif
stipulat fir-Regolamenti dwar il-Ħarsien tal-Fenek Selvaġġ.

(2) Ebda persuna ma tista’ ttajjar falkun jew tipprova ttajjar
falkun jew teżerċita l-attività tal-falkunerija minn fuq il-baħar.

Użu tal-klieb jew 
nemes.

10. Waqt il-prattika tal-attività tal-falkunerija, il-persuna bil-
liċenza tista’ tagħmel użu minn klieb jew nemes li jkunu mħarrġa
għal dan l-iskop sabiex itajjru u, jew, jirkupraw l-ispeċi kaċċabbli.

Reati u pieni. 11. (1) Kull persuna -

(a) li tonqos milli tikkonforma ruħha ma’ xi disposizzjoni
ta’ dawn ir-regolamenti jew tonqos milli tikkonforma
ruħha mal-kundizzjonijiet ta’ xi ordni mogħtija
leġittimament skont xi disposizzjoni ta’ dawn ir-
regolamenti; jew

(b) li tikser xi restrizzjoni, projbizzjoni jew ħtieġa imposta
minn jew taħt dawn ir-regolamenti; jew

(ċ) li taġixxi bi ksur ta’ xi dispożizzjoni ta’ dawn ir-
regolamenti; jew

(d) li tikkonfoffa jew tittanta, jew tgħin, tħajjar, tagħti
pariri jew flus lil xi ħaddieħor biex jikser xi
dispożizzjonijiet ta’ dawn ir-regolamenti (inkluża
ordni leġittimament mogħtija skont xi dispożizzjoni
ta’ dawn ir-regolamenti), jew biex tikser xi
restrizzjoni, projbizzjoni jew ħtieġa imposta minn jew
taħt dawn ir-regolamenti,

tkun ħatja ta’ reat taħt dawn ir-regolamenti.

(2)  Kull persuna li twettaq reat kontra r-regolamenti 3(1), 4(3),
7(1)(d) u 9 teħel:

(a) meta tinstab ħatja għall-ewwel darba, multa ta’ mhux
anqas minn mitejn u ħamsin euro (€250) iżda mhux
iżjed minn ħamest elef euro (€5,000), u possibbilment
il-konfiska tal-corpus delicti.

L.S. 549.42

Kap. 10.

Il-Qorti għandha wkoll tordna s-sospensjoni ta’ kull
liċenza jew permess maħruġa taħt dawn ir-
regolamenti, taħt ir-Regolamenti dwar il-
Konservazzjoni tal-Għasafar Selvaġġi u taħt it-
Taqsima XV tal-Kodiċi tal-Liġijiet tal-Pulizija, għal
perjodu ta’ mhux anqas minn sitt xhur iżda mhux aktar
minn ħames snin;

(b) meta tinstab ħatja għat-tieni jew aktar drabi, multa ta’
mhux inqas minn ħames mitt euro (€500) iżda mhux
iżjed minn għaxart elef euro (€10,000), jew priġunerija
għal żmien ta’ mhux inqas minn sitt xhur iżda mhux
iktar minn sentejn, jew għal dik il-multa u priġunerija
flimkien, u possibbilment il-konfiska tal-corpus
delicti.

L.S. 549.42

Kap. 10.

Il-Qorti għandha wkoll torda r-revoka permanenti ta’
kull liċenza jew permess, maħruġa taħt dawn ir-
regolamenti, taħt ir-Regolamenti dwar il-
Konservazzjoni tal-Għasafar Selvaġġi u taħt it-
Taqsima XV tal-Kodiċi tal-Liġijiet tal-Pulizija:

Kap. 446.
Iżda l-Qorti tista’, fid-diskrezzjoni tagħha, tagħti ordni
ta’ servizz fil-komunità lill-ħati skont l-Att dwar il-
Probation.

(3) Kull persuna li twettaq reat kontra xi regolament ieħor
mhu x  im semm i  f i s - sub rego l amen t  (1 )  u  l -p ro v i so  t i egħu
rispettivament teħel:

(a) meta tinstab ħatja għall-ewwel darba, multa ta’ mhux
anqas minn ħames mitt euro (€500) iżda mhux iżjed
minn elfejn u ħames mitt euro (€2,500), u
possibbilment il-konfiska tal-corpus delicti;

(b) meta tinstab ħatja għat-tieni darba jew aktar drabi,
multa ta’ mhux inqas minn elf euro (€1,000) iżda
mhux iżjed minn ħamest elef euro (€5,000), jew
priġunerija għal żmien ta’ mhux iżjed minn sentejn,
jew għal dik il-multa u priġunerija flimkien, u
possibbilment il-konfiska tal-corpus delicti:

Kap. 446.
Iżda l-Qorti tista’, fid-diskrezzjoni tagħha, tagħti ordni
ta’ servizz fil-komunità lill-ħati skont l-Att dwar il-
Probation:

L.S. 549.42

Kap. 10.

Iżda wkoll l-Qorti għandha wkoll tordna s-sospensjoni
tal-liċenza jew tal-permess maħruġa taħt dawn ir-
regolamenti, taħt ir-Regolamenti dwar il-
Konservazzjoni tal-Għasafar Selvaġġi u taħt it-
Taqsima XV tal-Kodiċi tal-Liġijiet tal-Pulizija, għal
perjodu ta’ mhux anqas minn sentejn iżda mhux aktar
minn ħames snin.

Kap. 9.(4) Minkejja d-dispożizzjonijiet tal-artikolu 370 tal-Kodiċi
Kriminali, il-proċedimenti dwar reat kontra dawn ir-regolamenti
għandhom isiru quddiem il-Qorti tal-Maġistrati (Malta) jew il-
Qorti tal-Maġistrati (Għawdex), skont ma jista’ jkun il-każ, u
għandhom ikunu skont id-dispożizzjonijiet tal-Kodiċi Kriminali li
jirregolaw il-proċedura quddiem dawk il-Qrati bħala Qrati ta’
ġudikatura kriminali.

Kap. 9.(5) Minkejja d-dispożizzjonijiet tal-Kodiċi Kriminali, l-Avukat
Ġenerali għandu dejjem ikollu dritt ta’ appell quddiem il-Qorti tal-
Appell Kriminali minn kull sentenza mogħtija mill-Qorti tal-
Maġistrati (Malta) jew mill-Qorti tal-Maġistrati (Għawdex), dwar
proċedimenti għal xi reat kontra dawn ir-regolamenti.

Proċeduri speċjali.12. (1) Minkejja dak li jingħad f’dawn ir-regolamenti għal-
proċedimenti u pieni dwar reati u bla ħsara għad-dispożizzjonijiet
ta ’  dan  i r- regolament  u  ta l - I skeda  I I ,  f e jn  i t -Taqs ima ta r-
Regolamentazzjoni għall-Għasafar Selvaġġi u, jew, il-Pulizija
Eżekuttiva, temmen li persuna tkun ikkommettiet reat kontra dawn
ir-regolamenti skont ma jinsab fl-Iskeda II, il-Pulizija Eżekuttiva
tista’ tikkonfiska l-corpus delicti skont dak li jinsab fl-Iskeda u
għandha t informa li t-Taqsima tar-Regolamentazzjoni  għall-

Għasafar Selvaġġi, li għandha, fi żmien tletin ġurnata minn meta
tirċievi din l-informazzjoni, tagħti lil dik il-persuna avviż bil-
miktub fejn tiddeskrivi r-reat li dik il-persuna tkun qegħda tiġi
akkużata bih u tindika l-passi li trid tieħu biex tirrimedja r-reat u l-
penali amministrattiva li hi għandha tħallas għal dak ir-reat:

Kap. 9.
Iżda dan ir-regolament għandu jkun bla ħsara għas-setgħat

mogħtija lill-Pulizija Eżekuttiva skont il-Kodiċi Kriminali:

Kap 490.

Iżda wkoll kull persuna li tħossha aggravata bid-deċiżjoni
tat-Taqsima tar-Regolamentazzjoni għall-Għasafar Selvaġġi taħt
dan is-subregolament, tista’ tappella lit-Tribunal ta’ Reviżjoni
A m m i n i s t r a t t i v a  s t a b b i l i t  t a ħ t  l - A t t  d w a r  i l - Ġ u s t i z z j a
Amministrattiva għar-revoka jew tibdil ta’ dik il-penali, kif ukoll
ir-radd lura tal-corpus delicti konfiskat skont dan ir-regolament.

(2) Meta jkun ingħata avviż skont dan ir-regolament, il-persuna
msemmija fl-avviż tista’, fi żmien wieħed u għoxrin ġurnata minn
notifika tal-avviż, taċċetta r-responsabbiltà għar-reat speċifikat fl-
avviż u f’dak iż-żmien tirrimedja għar-reat u tħallas, jew tintrabat
bil-miktub li tħallas, il-penali indikata fl-avviż:

Iżda jekk l-persuna li lilha jingħata avviż taħt is-
subregolament (1) ma taċċettax responsabbiltà għar-reat jew
minkejja  l i  tkun aċċet tat  dik ir-responsabbil tà  tonqos mil l i
tirrimedja r-reat fiż-żmien imsemmi qabel, għandhom jittieħdu
k o n t r i h a  l - p r o ċ e d i m e n t i  k r i m i n a l i  o r d i n a r j i  s k o n t  i d -
dispożizzjonijiet tar-regolament 11.

(3) Id-disposizzjonijiet tas-subregolamenti (1) u (2)
m’għandhomx japplikaw kull fejn ir-reat elenkat fl-Iskeda II ikun
akkumpanjat minn reat li mhux elenkat fl-istess Skeda, inkluż meta
r-reat ikun imwettaq flimkien ma’ kwalunkwe reat ieħor taħt dawn
ir-regolamenti, bl-eċċezzjoni ta’ reat amministrattiv elenkat fl-
Iskeda II, u f ’dak il-każ, id-dispożizzjonijiet tar-regolament 11
għandhom japplikaw awtomatikament. 

Skeda I

Drittijiet Amministrattivi

Servizz Dritt

Applikazzjoni ġdida jew tiġdid tal-
liċenza għall-prattika tal-falkunerija
skont ir-regolament 4(1) u (2)

€ 5 0  g ħ a l l - p e r j o d u  t a ’
validità ta’ 5 snin.

Applikazzjoni għall-attività speċjali
tal-falkunerija skont ir-regolament
4(3)

€ 3 0  g ħ a l  k u l l  l i ċ e n z j a
għall-attività speċjali tal-
falkunerija.

Dritt għall-eżami skont ir-regolament
4(1)(vi)

€30 għal kull eżami.

Dritt għar-riparatorju tal-eżami skont
ir-regolament 4(1)(vi)

€10 għal kull riparatorju
tal-eżami.

Skeda II

Penali Amministrattivi

Regolament Reat Penali

7(1)(a) Ittajjar falkun mingħajr irbit  u l i  ma
jkunx liebes transmitter ta’ apparat ta’
tracking fil-ħin veru li jista’ jkun segwit

€100

7(1)(b) Tippermetti falkun li jintilef u jtir ’il
barra miż-żona fejn il-falkunerija tista’
tiġi ppratikata

€100

7(1)(ċ) Tippermetti falkun li jaħrab mill-kontroll
tal-persuna bil-liċenza

€100


